
Дагъдин гурлу вацIу, я

мензилриз, я гьалтзавай
хъутIалриз, манийвилериз килиг
тавуна, гьамиша виликди
еримишда. Жуван хайиди тир
Сулейман-Стальский районни за
дагъдин гурлу вацIув гекъигзава,
адани виликди еримишзава. Алай
йисуз вилик финин еришар иллаки
йигинбур, бегьерлубур я, гьикI
лагьайтIа, октябрдин вацра
райондин 90 йисан юбилей къейд
ийида. Лугьуз жеда хьи, алай
вахтунда район санлай эци-
гунрин майдандиз элкъвенва, ана
социальный, экономикадин ва
маса хилера жуьреба-жуьре
программайрай, проектрай
кIвалахар кьиле тухузва, хуьруьн
майишатда инвестпроектар
кардик кутазва. Вири и кIва-
лахар муниципальный райондин
Кьил Нариман Шамсудинович
Абдулмуталибован кьетIен
гуьзчивилик кваз тухузва, ам
саки гьар юкъуз хуьрериз,
майишатриз, объектрал физва.
Агъадихъ чаз райондин Кьил
фейи са шумуд чкадикай
куьрелди суьгьбет ийиз кIанзава.

   Карчивилин
чIехи объектрал
Райондин Кьил Нариман

Абдулмуталибов, жавабдар
къуллугъэгьлиярни галаз,
Кьасумхуьрел кардик квай
карчивилин чIехи са шумуд
объектдал фена. «Касумкент»
тIвар алаз мукьвара ачухай
алишверишдин центрада
райондин Кьил павильонрихъ,
кIвалахдин шартIарихъ галаз
таниш хьана, шейэр маса
гузвайбурухъ ва маса къа-
чузвайбурухъ галаз ихтилатар
авуна, шартIлу лишан яз анай
шейэр маса къачуна.

«Касумкент» ТЦ-да 0,3 гадин
майдандал кьве жергеда 37
павильон ала, столовая, капI
ийидай ва медицинадин кIвалер,
санузель, къуллугъдин кIвалер
кардик ква. Дараматдин кIвалера
вентиляциядин къайда теш-
килнава, цIаяр кьунрин вилик
пад кьадай къайдайрал
амалнава, агьалийриз хъсан
еридин ва багьа тушир
къиметрин шейэр маса гудай
шартIар яратмишнава. Нариман
Абдулмуталибов агьалийриз
къуллугъзавай шартIарилай ва
еридилай рази яз амукьна.

- Алай аямдин уьлчмейрай
эцигнавай алишверишдин
ихьтин центраяр Дагъустандин
шегьеррани тIимил ава, - лагьана
Нариман Абдулмуталибова. –
Фикир гуниз лайихлу кар ам я
хьи, дараматдин вилик квай,

республиканский шегьредин
мукьув гвай чка анин иесиди,
вичин бизнесдиз жезвай
зарардизни килиг тавуна,
гегьеншарна, дуьзмишна,
машинар акъваздайвал туь-
кIуьрна. Гзаф карчийри икI

ийизвач. Инин иесиди авур кар
тариф авуниз лайихлу я.

«Касумкент» алишверишдин
центрадин кIвалахдихъ галаз
таниш хьайидалай гуьгъуьниз
Нариман Абдулмуталибов
хуьруьнвийрин рикI алай чка
тир «МУГ» гипермаркетдиз
фена. Ина гьам чкадал
гьасилзавай, гьам масанрай
хкизвай шейэр маса гузва. Гьа
са вахтунда, «МУГ-дин» сетдин
администрацияди районда
гьасилзавай, агьалийриз
хъсандиз чизвай продукциядин
ассортимент артухаруниз
кьилин фикир гузва. Алай
вахтунда гипермаркетдин
дезгейрал вирт, цур, урбеч, гьар
сортарин мурабаяр, якIун
консервияр, таза ва кьурай як,
кIвалин фу, ичерин сирке,
кIвалин ниси, чIем, къатух, шур,
какаяр, гъуьр, нехв ва чкадал
гьасилзавай маса продукция
ала. Абур гьасилзавайбуруз
Нариман Абдулмуталибова
чухсагъул малумарна.

- Алай вахтунда «МУГ»
туьквенрин сеть муьштерийрин
патай игьтияж авай шейэрин
базарда чIехибурукай сад я, -
къейдна Н. Ш. Абдулмуталибова.
– Им, чIехи пай, чкадал
гьасилзавай продукциядин
нетижа я. Вири шейэр гуьрчег
ва алай амядин упаковкайра аваз
маса гузва. Чкадин продук-
циядин ассортиментдик фу,
цIурурай ва таза гъери,
лезгийрин милли хъвадай затIар,
хуьрекар, гзаф кайванийрин
рикIелай алатнавай чкадин
экологиядин продукция (тIач,
натIуфа, мехкIуьт…) акатзава.

Агьалийрин патай абуруз
игьтияжни ава, ам къвердавай
артух жезва. «МУГ-да» 100
касди кIвалахзава, им I00 хизан
кIвалахдалди таъмин я, абуруз
агьвал, булвал ава лагьай чIал я.

Гьа са вахтунда, ида вири
дережайрин бюджетриз алава
налогарни гъизва.

Райондин Кьил Нариман
Абдулмуталибов «МУГ»
гипермаркетдин кIвалахдилай
рази яз амукьна.

Хъсан къулайви-
      лер патал
Эхиримжи вахтара «Форми-

рование комфортной городской
среды» («Яшайиш патал хъсан
къулайвилер авай шегьердин
шартIар тешкилун») програм-

мадай райондин хуьрера
паркарин зонаяр эцигзава. И
йикъара райондин Кьил
Нариман Абдулмуталибов
Кьулан СтIалрин хуьре паркунин
зона эцигзавай чкадал фена,
кIвалахрихъ галаз мукьувай
таниш хьана. Общественный
территорийдин дизайн-
проектдихъ галаз алакъалу яз
паркунин зона Парковая куьчеда
дуьзмишзава. Санлай адан
территорияди 1190 квадратный

метрдин майдан кьазва, кIеви
чилин майдан 395 квадратный
метр, санлай икьрарнама
къиметни 3240380,0 манат я. Чка
хкядайла общественный орга-
низацийрин, хуьруьнвийрин
фикирар, теклифар кваз кьуна.
Проект Махачкъала шегьерда
«Инвест-Проект» проектрин
Центр ООО-да гьазурна. Анал
территория пландик кутунин,
бордюрадин плитаяр эцигунин,
плиткаяр твадай бине гьазу-
рунин ва маса кIвалахар кьиле
тухузва. Дуьзмишунин пландик
эквер тун, скамейкаяр эцигун,
къелемар ва къацуз амукьдай
кул-кусар, цуьквер цун, аялар

къугъвадай ва спортдин гъвечIи
майданар, тротуарар, вело-
сипедар фидай рекьер туь-
кIуьрун ва гзаф маса кIвалахар
ква. Вири кIвалахар сентябрдин
вацран эхирра акьалтIарун
планламишнава.

Нариман Абдулмуталибов

паркунин зонада тухузвай
кIвалахрилай рази яз амукьна.

- Кьулан СтIалрин куьгьне
парк цIийикIа туькIуьр хъийида,
- лагьана Н. Абдулмуталибова.
– Санлай адан майдан саки 3
гектар я. Куьгьне парк-гевгьер
хуьнай за хуьруьнвийриз,
хуьруьн администрациядиз
чухсагъул лугьузва. Кпул ятар
чешнедин патав гвай гуьрчег
акунрин и зонада чна хуь-
руьнвийриз ва мугьманриз ял

ядай гуьзел чка арадал гъида.
Ина чна элкъвена къерехдай
фидай рехъни тухуда.

Ремонтрин кIва-
лахар  ахтармишна

Райондин Кьил Нариман
Абдулмуталибова, райадми-
нистрациядин Кьилин 1-
заместитель Лацис Оруджев,
капитальный эцигунрин уп-
равленидин начальник Роберт
Мейланов ва жавабдар маса
къуллугъэгьлиярни галаз,
Кьасумхуьруьн майдандал алай
агьалийриз яшайишдин рекьяй
къуллугъзавай комбинатдин
дараматдал ремонтрин кIвалахар

тухузвай гьал ахтармишна.
Къейд ийиз кIанзава хьи, и

дарамат 1970-йисуз эцигна,
гьадалай къенин йикъалди анаг
ремонт авурди туш. Ина ателье,
дерлекхана, мебелдин ва
оргтехникадин ремонтрин
мастерскояр кардик ква.

Алай вахтунда комбинатдин
дараматдин къавар, дакIарар
дегишарунин, чими ийидай
цIийи система эцигна туь-
кIуьрунин кIвалахар тухузва.
Къведай йисуз дараматдин
къенепата капитальный ре-
монтдин кIвалахар тухун
планламишнава.

- Алай вахтунда вилик
акъвазнавай кьилин везифа
райондин 90 йисан юбилейдалди
кьилин майдан къайдадиз
гъуникай ва агьалийриз
къуллугъдай къулай шартIар
яратмишуникай ибарат я, -
лагьана Нариман Абдулму-
талибова. –  Комбинатдин
дарамат советрин вахтунда
эцигай, 2007-йисуз кьейи
къиметдай маса гуз тахьана
амукьай тIимил дараматрикай
сад я. Лугьун лазим я, им Имам
Музамудинович Яралиеван
лайихлувал я. Дарамат Кьа-
сумхуьруьн кьилин майдандал
ала, гьавиляй ам чешнелу  гьалда

  (Эхир 2-чина)

аваз хьун лазим я. Майданди
архитектурадин винел патан
акунар, къамат хуьн патал
комбинатдин дараматдал
ремонтрин кIвалахарни вири
истемишунар хуьналди, ери аваз
кьиле тухун лазим я. За
пешекарривай и крар исте-
мишни ийизва.

Нариман Абдулмуталибова
жавабдар къуллугъэгьлийрал
комбинатдин патав гвай чилерин
ва коммерческий дараматрин
инвентаризация тухун, законсуз
адан патав ийизвай эцигунар
акъвазарун, дараматдин ичIиз
амай кIвалер ишлемишунин
патахъай къвезвай теклифар
гьазурун тапшурмишна.

Райондин Кьили комбинат-
дин дараматдин патав гвай
территория, анал эцигнавай
паркунин зона авай гьални
ахтармишна.

 Дигидай цикай
 кьитвал тежен
Алатай гьафтеда райондин

Кьил Нариман Абдулмуталибов
Алкьвадрин хуьруьн кIанихъай
«Ашагастальский» дигидай цин
къаналдиз яд къачузвай хивел ва

Кьулан СтIалрин хуьре майи-
шатрин арайрин дигидай цин
«ЦIегъверхвал» къаналдал фена,
анра арадал атанвай гьаларихъ
галаз таниш хьана. Фейи чкайра
райондин Кьилихъ райадми-
нистрациядин Кьилин 1-за-
меститель Лацис Оруджев,
заместитель Аким Жаватов,
Алкьвадрин ва Кьулан СтIалрин
хуьрерин поселенийрин кьилер
тир Алим Гьуьсейнов, Муслим
Альдеров, «Минмелиоводхоз
РД» ФГБУ-дин Самур-Гуьр-
генчайдин филиалдин кьилин
пешекарар галай.

Малум хьайивал, эхиримжи
вахтара къвайи къати марфари
«Ашагастальский» къаналдиз
Чирагъ-чай вацIай яд къачузвай
чка – хев михьиз тухвана, и
чIуру чкадин яргъивал 120 метр
я. Нетижада вацIай къаналдиз яд
къачуз жезвач. И кар себеб яз
Курхуьруьн, Вини СтIалрин,
Кьулан СтIалрин ва Агъа
СтIалрин майишатар яд гудай
сезондин вахтунда дигидай яд
авачиз амукьнава.

Н. Ш. Абдулмуталибова
пешекарриз ва хуьруьн
поселенидин админстрациядин
кьилиз арадал атанвай чIуру

гьалар арадай акъуддай
серенжемар кьабулунин ва
абурукай «Минмелиоводхоз
РД» ФГБУ-дин руководство
хабардар авунин тапшуругъ
гана.

Алкьвадрилай райондин Кьил
ва адахъ галай жавабдар ксар
Кьулан СтIалдал, «ЦIегъверхвал»
къаналдал фена. И къаналди Агъа
СтIалрин ва Кьулан СтIалрин
хуьрерин агьалийрин куьмекчи
майишатар дигидай целди
таъминарзава.

Агьалийри ва пешекарри
Нариман Шамсудиновичаз
лагьайвал, и къанал ремонт
тавуна 8 йис я. Нетижада
къаналдин 300 метр яргъивал
авай участок кьарадив,
зирзибилдив ацIанва. Ида
къаналдиз мукьва авай кIвалер
ва чилин участокар ци
батмишрунин къурхуллувал
арадал гъанва.

Райондин Кьил Нариман
Абдулмуталибова пешекарривай
ва «Минмелиоводхоз РД» ФГБУ-
дин Самур-Гуьргенчайдин
филиалдин руководстводивай,
хуьрерин арендаторарни желб
авуна, куьруь вахтунда и месэла
гьялун истемишна. Хуьруьн

поселенидин администрацияди
ва райондин хуьруьн майи-
шатдин ва суьрсетдин управ-
лениди ФГБУ-дин филиалдин
руководстводихъ галаз санал
хуьруьн майишатдин продукция
гьасилзавайбурухъ галаз алакъа
мягькемарун, яд ахъаюнин
графикдал гуьзчивал тухун
чарасуз я. Райондин Кьили
лагьайвал, гатун вахтунда
хуьруьн майишатдин продукция
гьасилзавайбурун, ЛПХ-рин,
КФХ-рин патай дигидай цихъ
авай муьгьтеж хцидаказ артух
жезва.

«ЦIегъверхвал» дигидай цин
къаналдал арадал атанвай чIуру
гьалдихъ галаз чкадал таниш
хьайидалай гуьгъуьниз Нариман
Абдулмуталибова жавабдар
ксариз залан техника жагъу-
рунин ва тади гьалда къанал
къайдадиз хкидай серенжемар
кьабулунин тапшуругъ гана. Ам
кьилиз акъудун гуьзчивилик
жеда.

Хазран Кьасумов, «Куь-
редин хабарар» газетдин эко-
номикадин отделдин заве-
дующий.

     Шикилар автординбур я.

«Россиядин къизилдин хизан»
      ва я «Алмаздин мехъер»

Гъиле авай йис СтIал Сулейманан
тIварунихъ галай район патал
кьетIенди я: майдин вацра ХХ
ас ирдин Гомер, Дагъус тандин
халкьдин шаир СтIал Сулейманан
I50 йис тамам хьана, октябрдин
вацра райондин 90 йис тамам хьун
къейд ийида. Чпин хайи йикъар-
юбилеяр къейд авур ва ийидай
машгьур ксар-алимар, шаирар,
писателар… районда мадни ава.

РикIерни сирер, вафалувални
муьгьуьббат сад авуна, арада
гьуьрмет-хатур аваз , 60 йис уз
санал яшамиш хьун – бес им шад
вакъиа, юбилей тушни?! Юбилей я,
вични гьихьтин! Итимни паб 60
йисуз санал яшамиш хьана къейд
ийизвай мярекатдиз «Алмаздин
мехъер» лугьун дуьшуьшдин кар
туш. Кьулан СтIалрин хуьряй тир
АбдулнатIиф НатIифович ва Саимат
Пашаевна Пирис маиловри и
йикъара (авгус тдин вацра)
«Алмаздин мехъер» къейд ийизва.

Пирисмаиловрин хизандихъ
цIинин йисуз шадвалдай мад са
с ебеб ава: «Хизандин йис »
лишандик кваз тухвай конкурсда
«Рос сиядин къизилдин хизан»
номинацияда ам гъалиб хьана.

Чи къенин суьгьбетни Абдул-
натIиф ва Саимат Пирисмаиловрин
хизандикай я.

… Бахт. Яраб ам квекай ибарат
ятIа? Асирра инсанар и суалдиз
жаваб жагъуриз алахъзава. ЯтIани,
къени с а жавабдал атанвач.
Садбуруз  мал-девлет хьун
бахтлувал яз  аквада.  Кьвед
лагьайбуруз еке къуллугъдал хьун
бахтлувал яз аквазва. Бахтлувал
мас а уьлчмейрай аквазвай,
гьисабзавай инсанарни ава. Гьардаз
вич гьахъ язни аквазва.

Пирисмаиловрикай макъала
кхьиз эгечIайла, гьа и «Бахтлувал
квекай ибарат я?» с уал за
АбдулнатIиф НатIифовичаз  ва
Саимат Пашаевнадиз гана.

- Дуьз лагьайтIа, за и суал
гуьзлемишни авунвачир,  -
шаклувал акатай тегьерда лагьана
А. Пирисмаилова. – Зи фикир-
далди,  мягькем с агъламвал,
туькIвей хизан хьун, жуван рикI
алай пешедай кIвалах авун, хуьре-
кIвале гьуьрмет къазанмишун – им
бахтлувал я. Эгер жувакай ва
жуван хизандикай рахаз хьайитIа,
завай рикIел гъил эцигна лугьуз
жеда: чун бахтлу я! Пудкъад йисуз
жуван уьмуьрдин юлдашдихъ галаз
санал гьуьрметлудаказ  яшамиш
хьун,  хайи хуьруьз,  райондиз,
республикадиз са вуч ятIани ийиз
алакьун, вад аялдиз уьмуьр гун,
къе 14 хтулдин ва 11 птулдин чIехи
дидени-буба хьун – мегер им
бахтлувал тушни?!

Саимат Пашаевнади вичин
уьмуьрдин юлдашдин гафарин
гьахълувал тестикьар хъувуна.

- Чаз чи уьмуьрдилай наразивал,
шикаят авун гунагь я, - лагьана С.
Пирисмаиловади. – Заз акI я хьи,
чун санал яшамиш жезвай пудкъад
йис  са легьзе хьиз акъатна,  на
лугьуди,  чун накь эвленмиш
хьайибур я.  Къе за зун бахтлу
дишегьли яз гьисабзава. И йисара
чна сада масадан, я чна веледрин, я
веледри чи кефи хайиди туш. Чи
хизанда итим кIвалин, хизандин кьил
я,  дишегьли – кIвалин къул
хуьзвайди. Веледарни чи гъвечIид-

чIехид чидайбур, михьи рикI,
ширин мез авайбур яз чIехи хьана.
Им,  гьелбетда,  ахлакьдин,
тербиядин «бегьер» я.

Пирисмаиловрин хизан, иллаки
АбдулнатIиф НатIифович, районда
ва адалай яргъарани гзафбуруз
хъсандиз чида, таниш я. Ада чаз
лагьайвал, хуьруьн юкьван школа

акьалтIарай жегьил гада хуьруьн
майишатдин институтдик экечIна.
Кьве йис уз  ана кIелайдалай
гуьгъуьниз, начагъвал себеб яз,
АбдулнатIиф кIвализ  хтуниз
мажбур хьана.  Ада вичин
зегьметдин рехъ райондин про-
куратурада жергедин секретарвиле
кIвалах авунилай башламишна.
Гуьгъуьнилай армиядин жергейра
къуллугъна.

- Бубайрин мисалда лугьуз-
вайвал, кьисметдихъай катиз жедач,
- давамарзава ихтилат АбдулнатIиф
НатIифовича. – Кьисмет я жеди,
зани яргъал йисара къайдаяр хуьдай
органра кIвалахна, Рос товдин
юридичес кий институтни акьал-
тIарна.

Хъсан зигьин, кьатIунар, дерин
чирвилер авай жегьил пешекар
къуллугъдин «гурарайни»
йигиндаказ хкаж хьана. Дагъустан
Республикадин къенепатан крарин
министерстводин руководстводи
А.  Пирисмаилован кIвалахдиз,
чалишмишвилериз лайихлу къимет
гана. Адан леке квачир, михьи
къуллугъди, тапшурмишай кар
кьилиз акъудуни, коллективда вич
тухунин тегьерди ам къуллугърал
тайинарунин карда еке роль
къугъвана.

АбдулнатIиф НатIифовича
лугьузвайвал, ам вичин кIвалах
анжах пешекарвилелди, законри
истемишзавайвал, кьилиз акъудиз
алахъна. Гьа кар с ебеб яз , ам
Дагъустан Республикадин къе-
непатан крарин министерстводин
аппаратдизни кIвалахал хутахна.

Са йис алай Дагъус тандин
обкомдин бюродин къарардалди А.
Пирисмаилов Кеферпатан Кав-
каздин къенепатан крарин
управленидин транс портный
милициядин линейный управле-
нидин начальниквилин кIвалахал
хутахна. Къуллугъдин рекьяй хкаж
хьунихъ галаз  с анал,  адан
жавабдарвал, хиве авай везифаярни
артух жезвай.  Абурни кьегьал
лезги хци уьзуьагъдаказ ,
намуслудаказ  кьилиз акъудна.
Подполковникдин чинда аваз
отс тавкадиз экъечIай А.
Пирис маилова с а шумуд йисуз

шегьердин админис трацияда
кIвалах хъувуна. Сагъламвилин
гьалдиз килигна кIвалахдивай
къерех хьайи ам, хтана, хайи хуьре
вичин хизанни галаз яшамиш жезва.

-  Жуван уьмуьрда за рес -
публикадин гзаф шегьерра ва
районра кIвалахна, командиров-
кайра хьана, - давамарзава ихтилат
А. Пирисмаилова. – Виридалайни
заз зи хайиди тир Кьулан СтIалрин
хуьр, СтIал Сулейманан тIварунихъ
галай район, анрин агьалияр кIан я.
Гуьрчегвилин жигьетдай зи гъвечIи

ватандив къведай маса чка заз чидач.
Хуьруьн кимел экъечIун,
агьалийрихъ галаз  ихтилат-затI
авун,  жуван кIвалерихъ галай
ус адьбада авай ципицIрин
тегьенгрихъ, ичин, хутун, шефтелин,
анардин, машмашин къелемрихъ
гелкъуьн, ана хтулрихъ галаз сейр
авун – ибур зи къенин къайгъуяр,
машгъулатар я. Ида заз кIубанвални
гузва.

АбдулнатIиф НатIифовича хиве
кьазва: ам вичин фейи уьмуьрдал,
авур къуллугърал, хизандал рази
хьуник Саимат Пашаевнадин еке
пайни ква. Гьиниз къуллугъдин
рекьяй ам акъуднатIани, шад ва
четин легьзейрани, мегьрибан
дишегьли тир кайвани гьамиша адан
патав хьана.

- Хуьре, районда ва адалай къеце
тухузвай мярекатра иштиракдайла
АбдулнатIиф НатIифовича вичин
параддин форма алукIда,  -
ихтилатзава Саимат Пашаевнади. –
Пенжекдин хурудал алкIурнавай
гзаф кьадар орденарни медалар
акурла,  за фикирни ийида:
наградайрикай гьарма сад зи
итимдин тамам са девир я. Абурулай
вил аладариз, зак дамахдин гьиссни
акатда.

Хайи халкьдин, хизандин адетар
давамарзавай рухваярни рушар
хайи, тербияламишай, чIехи авур
дидедин зегьметдиз гудай къимет
авани кьван? Саимат Пашаевнадал
уьмуьрдин юлдашди, веледри,
хтулрини птулри ийизвай разивални
шадвал – им С. Пирисмаловадиз
ганвай, авай чIехи къимет я.

… Дагъустандин халкьдин шаир
Майрудин Бабаханова вичин са
шиирда кхьизва: «…За анжах са кар
тIалабда: Яшамиш хьун тIал-квал
квачиз яргъалди».

«Алмаздин мехъер» мубарак
авуналди, чазни АбдулнатIиф ва
Саимат Пирисмаиловрихъ тIал-квал
квачир сагълам уьмуьр, хизандин
бахтлувал, веледрикай, хтулрикайни
птулрикай рикIин динжвал хьана
кIанзава.

Хазран Кьасумов,  РФ-дин
журналистрин Союздин член.

Шикилда: Пирисмаиловрин
хизан.

 Райондин 90 йис                                                 РЕШЕНИЕ №07           от 05  июля 2019г.

          Об утверждении отчета по исполнению бюджета АСП
                        «село Орта-Стал» за 1 полугодие 2019 года.

Руководствуясь ст. 264.2 Бюджетного кодекса РФ Собрание депутатов АСП «село Орта-
Стал»  решает:

1. Утвердить отчет об исполнении бюджета по доходам и расходам бюджета сельского
поселения «село Орта-Стал» за 1 полугодие 2019 года (приложения №1 и №2).

2. Отчет об исполнении бюджета сельского поселения «село Орта-Стал» за 1 полугодие 2019
года, согласно приложениям №1 и №2 опубликовать в районной газете «Кюринские известия».

3. Контроль исполнения настоящего постановления возложить на главу администрации
сельского поселения «село Орта-Стал»

          Председатель  собрания                     Альдеров М. С.

Распределение расходов местного бюджета за 1 полугодие 2019 года
по разделам и подразделам классификации расходов

Объем поступлений доходов за 1 полугодие 2019 года по основным источникам, по
кодам видов доходов, подвидов доходов, классификации операций сектора
государственного управления, относящихся к доходам бюджета (т. рублей)

Наименование показателя 
Код дохода 

по бюджетной 
классификации 

Фактически 
поступило 

1 2 3 
Поступления по доходам - всего  x 2517,8 
  в том числе:      
Доходы, получаемые в виде арендной платы, а также 
средства от продажи права на заключение договоров 
аренды за земли, находящиеся в собственности 
сельских поселений 

001 11105025100000120 387,5 

Доходы от продажи земельных участков, находящихся 
в собственности сельских поселений 

001 11406025100000430 200,4 

Прочие неналоговые доходы бюджетов сельских 
поселений 

     001 11705050100000180 99,3 

Дотации бюджетам сельских поселений на 
выравнивание бюджетной обеспеченности 

001 20215001100000151 1463,9 

Субвенции бюджетам сельских поселений на 
осуществление первичного воинского учета на 
территориях, где отсутствуют военные комиссариаты 

001 20235118100000151 99,0 

Межбюджетные трансферты, передаваемые в бюджет 
муниципального района 

001 20240014100000151 107,8 

Налог на доходы физических лиц с доходов, 
источником которых является налоговый агент 

182 1010201001 1000 110 58,1 

Единый сельскохозяйственный налог 182 10503010010000 110 24,9 
Налог на имущество физических лиц, взимаемый по 
ставкам, применяемым к объектам налогообложения, 
расположенным в границах сельских поселений) 

182 1060103010 1000 110 17,2 

Земельный налог с организаций, обладающих 
земельным участком, расположенным в границах 
сельских поселений  

18210606033101000110 31,4 

Земельный налог с физических лиц, обладающих 
земельным участком, расположенным в границах 
сельских поселений  

18210606043101000110 28,3 

 

Наименование показателя 
Код расходов 
по бюджетной 

классификации 

Фактически 
израсходовано 

1 2   
Израсходовано - всего х 2465,9 

В том числе:     
Общегосударственные вопросы 01 919,8 

Функционирование Правительства Российской Федерации, 
высших исполнительных органов государственной власти 
субъектов Российской Федерации, местных администраций 

(органа местного самоуправления) 

0104 919,8 

Национальная оборона 02 88,2 

Расходы на осуществление полномочий по осуществлению 
первичного воинского учета на территориях, где 

отсутствуют военные комиссариаты в рамках 
непрограммных расходов органа местного самоуправления 

0203 88,2 

Жилищно-коммунальное хозяйство 05 1318,1 
Коммунальное хозяйство 0502 256,2 

Благоустройство 0503 364,4 
Другие вопросы в области жилищно-коммунального 

хозяйства 
0505 697,5 

Образование 07 0 
Функционирование учреждений культуры 0801 0 

Социальное обеспечение 10 32,0 
Надбавка к муниципальной пенсии 1001 32,0 

Физкультура и спорт 11 0 

Межбюджетные трансферты, передаваемые в бюджет 
муниципального района 

1403 107,8 

 

Сведения о численности муниципальных служащих органов местного самоуправления,
работников муниципальных учреждений ACП «село Орта-Стал» С-Стальский район и
фактических затрат на их денежное содержание  за 1 полугодие 2019 года

Эминхуьре райондин юбилейдин мярекат
Сулейман-Стальский райондин 90 йисан юбилейдиз талукьарна культурадин, образованидин

идарайра, районда кардик квай маса организацийра жуьреба-жуьре мярекатар тухузва. И йикъара
ихьтин мярекат Эминхуьруьн библиотекадани кьиле фена. Аниз райондин ва хуьруьн яратмишдай
интеллигенциядин векилриз, хуьруьн администрацияда ва «Аламишинский» совхозда жавабдар
къуллугърал кIвалах авур зегьметдин ветеранриз, школадин муаллимризни кIелзавайбуруз,
мугьманриз теклифнавай.

Литературадинни шадвилин мярекат библиотекадин заведующий Алла Буржалиевади ачухна
ва кьилени тухвана.

Сифте гаф вичи яргъал йисара Эминхуьруьн поселенидин администрациядин кьилин везифаяр
тамамарай ва алай вахтунда Етим Эминан мемориальный музейдин директорвиле кIвалахзавай
Гьайбатулагь Манатиловаз гана. Ада 1966-йисуз Аламишедиз куьч хьайи Ялцугърин, Хутаргърин,
Бигеррин, ХипитIрин, ЦицIерин, 1977-йисуз аниз эвичIай Кьианрин хуьрерин ва ругуд хуьруьн
жемятар арада садвал, гьуьрмет-хатур аваз яшамиш жезвай Эминхуьруьн тарихдикай, и хуьрерай
акъатай машгьур ксарикай, тайин мисалар ва делилар гъиз, метлеблу суьгьбет авуна.

Мярекатдал са шумуд йисуз Эминхуьруьн поселенидин кьилин заместитель яз кIвалах авур
Шайда Закаржаева райондин тарихдикай, 25 йисуз «Аламишинский» совхоздин бригадирвиле
кIвалах авур зегьметдин ветеран, «Хутаргъар» ктабдин автор Исмаил Агьмедова Хутаргърин
хуьруьн тарихдикай авур ихтилатарни метлеблубур, итижлу мисалар авайбур хьана.

РФ-дин журналистрин ва лезги писателрин Союзрин член, «Куьредин хабарар» газетдин
экономикадин отделдин заведующий Хазран Кьасумов вичин рахунра муниципальный райондин
Кьил Нариман Шамсудинович Абдулмуталибов кьиле аваз районда 90 йис тамам хьуниз аквазвай
гьазурвилерал, районда социальный рекьерай тухузвай кIвалахрал, уьмуьрдиз куьчуьрмишзавай
программайрал, проектрал, инвестиционный майданрал, гьакIни юбилейдин къаршидиз талукь
яз райондин сайтди, «Куьредин хабарар» газетди ва КТВ-ди тухузвай кIвалахрал гегьеншдиз
акъвазна. Ада гьакIни мярекатдал вичи райондин юбилейдиз бахшна кхьенвай 28 бендиникай
ибарат тир «ГьикI дамахдач Сулейманан райондал!» шиирни кIелна.

Мярекатдал Эминхуьруьн юкьван школадин муаллим Гуьлхалум Камиловади райондин
юбилейдиз талукь яз алхишдин келимаяр лагьана, чкадин шаирар тир ФатIимат Османовади ва
Раижат Жигеровади чпи юбилейдиз бахшна кхьенвай шиирар кIелна.

Гьар са касдин рахунрилай гуьгъуьниз Мегьарамдхуьруьн райондин Советский хуьруьн
юкьван школадин муаллим, «Ялцугъ» ВИА-дин художественный руководитель Рустам Къарибова,
Эминхуьруьн культурадин кIвалин директор СултIанагьмед Хидирова, гьевескарар тир Гьасан
Селимова, Абдулвагьаб Бутаева, Абумислим Селимова, Эминхуьруьн юкьван школада
кIелзавайбур тир Хадижа Мирзоевади ва Амирхан Османова манияр лугьуналди, лезги авазар
тамамаруналди ва шиирар кIелуналди, мярекат мадни гурлу авуна.

Райондин 90 йисан юбилейдин иштиракчияр гуьгъуьнлай хуьре лезги поэзиядин нурлу гъед
Етим Эминаз эцигнавай памятникдал фена, анал таза цуькверин кIунчIар эцигна.

                                                                                                                              Х. Кьасумов.

              Метлеблу мярекат хьана
Дагъустан Республикадин Конституциядин йикъаз талукьарна 25-июлдиз ДР-дин

КЦСОН-дин «Сулейман-Стальский район» МР-дин ГБУ-да сагълам ва активный
уьмуьр райиж авунин  мураддалди инин йикъан отделенидиз къвезвай агьил ксар
патал, и Центрдин директор Абдулфетягь Бабаеван патай пулунин куьмек гуналди, и
отделенидин пешекар З. Селимовади ширинлухар алай столар ва чай хъун тешкилна.
Гьа са вахтунда абур
патал зурба ва адет
хьанвай «Московское
долголетие» кьуьлер-
дайбурун марафон
кьиле тухузвай Моск-
вадин «Сокольники»
паркунай онлайн тран-
сляциядиз килигунни
тешкилна.

И проект кьиле тухуз
кьвед лагьай йис я ва ада
агьил яшарин ватан-
эгьлийрин арада еке
машгьурвал къазанмишзава. ГьикI хьи, ихьтин менфятлу мярекатри яшар хьанвай
агьил ксарин сагъламвилин умуми гьалдиз, къанажагъдиз хъсанвилихъди еке таъсир
ийизва.

И мярекатдин вахтунда анал рахай йикъан отделенида чпин сагъламвал
мягькемарзавай, азад вахт менфятлувилелди кечирмишиз алахънавай агъсакъалри
чпин гьакъиндай ихьтин къайгъударвал авунай, чпин гьалдикай, дердийрикай хабар
кьунай ва ихьтин серенжемар кьиле тухунай и Центрдин руководстводиз ва
пешекарриз еке чухсагъул лагьана.

                                                                                                                               А. Камилов

 
Категория работников 

Среднесписочная чис-ленность 
работников, чел. 

Фактические расходы на 
заработную плату работников 
за отчетный период, тыс.руб. 

Муниципальные служащие 
органов самоуправления 

сельского поселения 

                     2                    318,9 

Утерянный аттестат о полном среднем образовании  за №3698046,
выданный в 2006 году Ашагастальской  СОШ  на имя  Нежведилова
Роберта Ахмедулаховича, считать недействительным.

Сийидрин юкьван школадин муаллимрин ва техработникрин
коллективди играми стха Жалал кечмиш хьунихъ галаз алакъалу яз
Къайибханова Сержанхалумаз, адан хизандиз ва мукьва-кьилийриз
башсагълугъвал гузва.

Сийидрин юкьван школадин муаллимрин ва техработникрин
коллективди играми буба Ибрагьим кечмиш хьунихъ галаз алакъалу яз
Тагьирова Нуриятаз, адан хизандиз ва мукьва-кьилийриз башсагъ-
лугъвал гузва.

Райондин мулкарикай 9500
гектар хуьруьн майишатдин-
бурук акатзавайди, хуьруьн
майишатдин продукция гьа-
силунал 27 хуьруьн майишатдин
кархана, 900 арендатор ва 20800-
далай виниз хсуси куьмекчи
майишатар машгъул жезвайди
фикирда кьуртIа, инанмиш-
вилелди лугьуз жеда хьи,
Сулейман-Стальский район
хуьруьн майишатдин муници-
палитетрик акатзава.

Алай вахтунда, хуьруьн
майишатдин карханайра хьиз,
арендаторрин, ЛПХ-рин учас-
токрайни емишар, салан ва
бустандин няметар кIватI
хъувунин кIвалахар давам жезва.
ПIинияр, шурван пIинияр, фад
агакьзавай сортарин хутар,
чуьхверар, шефтелар, машма-
шар кIватIна акьалтIарнава.
ЦIинин йис бегьерлуди я.
Гьавиляй гьар са гектардай 200-
240 центнер шефтелар, 100-120
центнер хутар кIватI хъувур
ЛПХ-ярни ава. Чи райондин
шартIара им хъсан нетижа я.

Районда чIехи майданра
хуьруьн майишатдин карха-
найри ичер, шефтелар, хутар
гьасилзава. Са бязи емишар,
мисал яз шуьмягъар, куьмекчи
майишатра ва кьилдин ксарин
усадьбайра цазвай. Районда
инвестиционный проектар
уьмуьрдиз куьчуьрмишун яз,
эхиримжи йисара менфятлу
емиш тир шуьмягъар хуьруьн
майишатдин карханайрани
цазва. ИкI, са шумуд йисан вилик
Цмуррин хуьруьн поселенидин

Бул бегьердин йисХуьруьн майишат

мулкунал инвесторди 40
гектарда шуьмягъин багъ
кутуна.

Вини СтIалрин хуьруьн
поселенидин территорияда
«СтIалрин багълар» супер-
интенсивный багълар кутунин
зурба проект уьмуьрдиз
куьчуьрмишзава. Адан бине-
даллаз инани еке майданра
шуьмягъин багълар кутада.

- Чи хуьрера шуьмягъин
багълар гзаф инсанри чпин
кIвалерихъ галай чилин
участокра кутунва, - лугьузва
райондин хуьруьн майишатдин
ва суьрсетдин управленидин
начальникдин заместитель
Гьамидин Абдулкъафарова. –
Эхиримжи йисара са килограмм
шуьмягъар чи хуьрерин
агьалийри 130-150 манатдай
маса гайиди фикирда кьуртIа,
лугьуз жеда хьи, им менфятлу

хел я. Идалайни гъейри,
шуьмягърин къелемрихъ са
артух гелкъуьнни герек

къвезвайди туш, акъатзавай
харжарни чIехибур я лугьуз
жедач.

Яваш-яваш районда ичерин,
шуьмягърин, чумалрин, геж
дигмиш жезвай чуьхверрин,
хутарин ва маса емишрин
бегьерни агакьда. ЛПХ-яр,
арендаторар абур кIватI
хъувунизни гьазур я. Хизандин
игьтияжриз серф авурбур
квачиз, артуханбур агьалийри
муьштерийриз масани гузва.

Эхь, багълара дигмиш
хьанвай емишрин бегьерди
рикIерик шадвал кутазва. Къуй
гъиле авай йис бегьерлуди
хьурай!

                    Хазран Кьасумов

      Чаз кхьизва

Чна чухсагъул лугьузва
ЦIинин йисуз Сулейман-Стальский райондин 90 йисан юбилей къейдда.

Зи 83 йис жезва. И девирда заз гзаф вакъиаяр акуна, а крарин шагьид
хьана. 90 йисан девирда районда гзаф дегишвилер кьиле фена, райондин
акунар хъсанвилихъ дибдай дегиш хьана.

Хъсан, гуьрчег
дараматар,  гьяр-
кьуь асфальт цан-
вай рекьер, аялрин
площадкаяр ва
мас абур.  Заз  и
йикъара чи куь-
чедин агьалийриз
хьайи шадвиликай
ихтилат ийиз кIан-
зава.  Эхиримжи
йис ара Нариман
Шамсудинович Абдулмуталибов кьиле аваз райондин руководстводи
райондин къамат гуьрчегарзава. И кар тебрик авуниз лайихлу я.

Чун яшамиш жезвай куьче (1 Мая) лап чIуру гьалда авай. Рекьин
къерехда эцигнавай 2 мертебадин туькверин къузадик акатна, зулалай
гатфаралди чи куьче палчух авай вирериз элкъвезвай. Школадиз физвай
аялар лап четинвиле авай. Депутатар хкядайла чна чи кандидат яз къалурай
Алиев Мегьамед
Алиевичаз тапшу-
ругъ ганай, куьчеда
асфальт цунин па-
тахъай. Депутатди
вичи хиве кьур кар
и йикъара кьилизни
акъудна. Гила чаз
хъсан гьяркьуь ва
хъсан еридин ас-
фальт цанвай куьче
хьана.

Куьчеда яшамиш жезвай агьалийрин патай чна райондин Кьил Нариман
Абдулмуталибоваз , депутат Мегьамед Алиеваз, кьиле Исмаил авай
асфальтный заводдин бригададиз чухсагъул лугьузва.

Магьмудов Султан, 1956-йисан Венгриядин вакъ иайрин
иштиракчи, зегьметдин ветеран.

Шикилра: куьчедин акунар асфальт цадалди ва цайидалай
гуьгъуьниз.

Чи районэгьлияр – гьар сана

Духтуррин сихилдай
Къенин ихтилат Украинадин

Днепропетровс к шегьердин
машгьур клиникада кIвалахзавай
лезги духтур Зара Зубаировна
Мегьтихановадикай я. Ам 1988-
йисан 10-июндиз Харьков шегьерда
духтуррин хизанда дидедиз хьана.

Зара духтурдин буба Зубаир
Мегьтиханов медицинадин илимрин
доктор, Харьковдин дипломдилай
кьулухъ гузвай образованидин
медицинадин академиядин
хирургиядинни топографический
анатомиядин кафедрадин доцент, адан
ери-бине Сулейман-Стальс кий
райондин Кьасумхуьрелай я. Диде -
Зарема Шамиловна - духтур,
ультразвуковой диагностикадин
пешекар я. Стха Зарбегани вичин
пеше медицинадихъ галаз алакъалу
авунва - ада алай йисуз Харьковда
медицинадин университет куьтягьна
ва хирургвилин пешедай интер-
натурадик экечIнава.

Кьисметди хайи ерийривай яргъаз
акъуднаватIани, Зубаир Мегьти-
ханова вичин веледриз гъвечIи
чIавалай лезги халкьдин милли
меденият, адетар кIанарна. И хизанди
гьар йисуз каникулрин вахтунда
ватандал кьил чIугун адетдиз
элкъуьрнава. Ватандин ажайиб чкаяр
веледриз къалурунал, халкьдин

тарихдикай с уьгьбетар авунал
Зубаир Селимовичан рикI гзаф ала.
Гъурбатда кIвал-югъ кутунватIани,
ватандихъ, багърийрихъ галаз датIана
чими рафтарвилер хуьзва.

2005-йисуз къизилдин медалдалди
мектеб куьтягьайдалай кьулухъ Зара
Мегьтиханова Харьковдин
медицинадин универс итетдин
стоматологиядин факультетдик
экечIна. Вичин вахтунда сарарин
духтур, хирург яз кIвалахай Зарадин
чIехи бубани медицинадин илимдал
машгъул тир.

ЧIехи бубадилай чешне къачуна,
адан меслятрихъни насигьатрихъ
дикъетдивди яб гана, Зарадини адан
рехъ давамарун кьетIна. Гьеле
мектебда кIелзавай чIавалай илимдин

кIвалахдиз итиж авуна, бубадин
куьмекдалди вичин с ифтегьан
илимдин кIвалахни чапна.
Гуьгъуьнлай адаз  Украинадин
илимрин гьвечIи академиядин
векилвилин диплом гана. Илимдиз
гьахьунилай гъейри, ада гзаф кьадар
ктабарни кIелзавай.

Зара Мегьтихановади медици-
надин университет 2010-йисуз яру
дипломдалди куьтягьна. Сифтедай
сарарин духтурдин куьмекчи яз
кIвалахна.

«Духтурди вичин патав атай гьар
садан чинал хъвер хкун лазим я», -
лугьузва пешекарди.

Тежриба кIватIай йисар бегьер-
лубур, агалкьунар галайбур хьана.
Лезги духтурди вичихъ галаз
кIвалахзавайбурун ва куьмек кIанз
патав къвезвайбурун патайни
гьуьрмет къазанмишна. Гьавиляй
адан патав Германиядай, Англиядай,
Туьркиядай сагъар хъувун патал
инсанар къвезва.

Алай йисан мартдин вацралай ам
Днепропетровск шегьердиз куьч
хьана ва ина «Amel Dental Clinic»
клиникада аялрин духтурвиле
кIвалахзава. Къейдна кIанда хьи, тIвар
кьунвай клиника дуьньядин лап
хъсан кьве вишдакай сад я.

Лайихлу пешекарар, халисан
ватанпересар мадни гзаф хьурай
чахъ.

                                 (Чи корр.)

                ОБЪЯВЛЕНИЕ
Управление образования администрации муниципального

района «Сулейман-Стальский район» объявляет о переносе даты
проведения конкурса на замещение вакантных должностей
руководителей образовательных учреждений, назначенного на 15
августа 2019 года:

В связи с проведением ремонтных работ, участием 5-ти
образовательных учреждений в проекте Главы Республики
Дагестан «150 школ» и участием 6-ти образовательных учреждений
в федеральном проекте «Современная школа» национального
проекта «Образование», созданием центров цифрового и
гуманитарного профиля «Точка роста» Управление образования
администрации муниципального района «Сулейман-Стальский
район» объявляет о переносе даты проведения конкурса на
замещение вакантных должностей руководителей образовательных
учреждений на сентябрь 2019 года.

И. о. начальника Управления образования   Г. Шихбабаев


